
TURIZMGA INVESTITSIYALAR 
IQTISODIYOTIMIZGA IJOBIY 
TA’SIRI ETUVCHI OMILLARI 
SIFATIDA

Ayubov Ilyos Ilxomovich
SamISI, i.f.f.d., PhD, dotsent

Tursunov Qosimbek Nodirovich
Samarqand iqtisodiyot va servis instituti
Iqtisodiyot fakulteti talabasi

Annotatsiya: Mazkur tadqiqotda turizm sohasiga investitsiyalar kiritishning mamlakat iqtisodiyotiga ta’siri 
har tomonlama tahlil qilinadi. Turizm sektorining xizmatlar sohasining rivojlanishiga, iqtisodiy o‘sish, bandlik 
darajasi va eksport hajmining oshishiga qay darajada hissa qo‘shishi o‘rganilib chiqiladi. Tadqiqot davomida 
turizm infratuzilmasiga yo‘naltirilgan investitsiyalar, xorijiy va mahalliy sarmoyalarning iqtisodiy samaradorligi 
hamda ushbu jarayonning tarmoq rivojlanishiga ta’sirchan omillari o‘rganilgan. Shuningdek, turistik xizmatlar 
hajmi va sifatining oshishi, ichki va tashqi turizm oqimlarining o‘zgarishi statistik ma’lumotlar asosida tahlil 
qilinib, tarmoqning uzoq muddatli barqaror rivojlanishiga qaratilgan takliflar ishlab chiqilgan.

Kalit so‘zlar: Turizm, investitsiya, iqtisodiy o‘sish, infratuzilma, xizmatlar sifati, bandlik, tashqi turizm, ichki 
turizm, sarmoya, raqamli transformatsiya.
Abstract: This study comprehensively analyzes the impact of investment in the tourism sector on the 
country's economy. The contribution of the tourism sector to the development of the service sector, economic 
growth, employment levels and export volumes will be studied. The study examines the economic efficiency 
of investment in tourism infrastructure, foreign and local investment, as well as factors influencing the 
development of this process in the industry. Also, based on statistical data, the growth in the volume and 
quality of tourism services, changes in domestic and inbound tourist flows are analyzed, proposals aimed at 
long-term sustainable development of the industry are developed.

Keywords: Tourism, investment, economic growth, infrastructure, quality of services, employment, external 
tourism, domestic tourism, investment, digital transformation.

Аннотация: В данном исследовании всесторонне анализируется влияние инвестиций в туристический 
сектор на экономику страны. Будет изучен вклад туристического сектора в развитие сферы 
услуг, экономический рост, уровень занятости и объемы экспорта. В исследовании рассмотрена 
экономическая эффективность инвестиций в туристическую инфраструктуру, иностранных и местных 
инвестиций, а также факторы, влияющие на развитие этого процесса в отрасли. Также на основе 
статистических данных проанализированы рост объемов и качества туристических услуг, изменение 
внутренних и въездных туристских потоков, разработаны предложения, направленные на долгосрочное 
устойчивое развитие отрасли.

Ключевые слова: Туризм, инвестиции, экономический рост, инфраструктура, качество услуг, занятость, 
внешний туризм, внутренний туризм, инвестиции, цифровая трансформация.

K I R I S H
Zamonaviy iqtisodiyotda turizm strategik tarmoqlardan biri bo‘lib, mamlakatning iqtisodiy o‘sishiga, bandlik 

darajasining oshishiga va xalqaro savdo balansining yaxshilanishiga ijobiy ta’sir ko‘rsatadi. Ayniqsa, turizmga 
yo‘naltirilgan investitsiyalar ushbu sektorning barqaror rivojlanishini ta’minlashda ta’sir etuvchi muhim omil 
sifatida e’tirof etib kelinadi. 

Shuningdek, O‘zbekiston turizm salohiyati yuqori bo‘lgan mamlakatlardan biri hisoblanib, so‘nggi yillarda 
ushbu yo‘nalishda qator islohotlar amalga oshirilmoqda. Jumladan, yurtimizda turizm sohasidagi munosabatlarni 
tartibga solish maqsadida Qonunchilik palatasi tomonidan 2019-yil 16-aprelda qabul qilingan Senat tomonidan 
2019-yil 21-iyunda ma’qullangan qonun ishlab chiqildi. Qonunning asosiy prinsiplari quyidagilardan iborat:

turistlarning, ekskursantlarning va turizm sohasi subyektlarining huquqlari, erkinliklari, qonuniy manfaatlarini 
hamda xavfsizligini himoya qilish ustuvorligi;

- turizmni barqaror rivojlantirish va buning uchun qulay shart-sharoitlar yaratish;
- turizm sohasida tadbirkorlikni davlat tomonidan qo‘llab-quvvatlash va raqobatni rivojlantirish;
- turizm sohasida oshkoralik va ochiqlik[1].
Bu shuni anglatadiki yurtimizdagi islohotlar qonun tomondan ham himoyalangan va qo‘llab quvvatlanadi.
Xususan, sayyohlik infratuzilmasini rivojlantirish, investitsiyalarni jalb qilish, xizmatlar sifatini oshirish va 

raqamli texnologiyalarni joriy etish orqali turizmning iqtisodiy o‘sishga qo‘shadigan hissasi ortishiga imkon 
yaratib beradi. Ushbu tadqiqotda turizm sohasiga investitsiyalar kiritishning iqtisodiy samaradorligi tahlil qilinib, 
uning iqtisodiyotga ijobiy ta’sir etuvchi asosiy omillari ko‘rib chiqiladi.

M A V Z U G A  O I D  A D A B I Y O T L A R  S H A R H I
Turizm sohasiga investitsiyalar iqtisodiy o‘sishni rag‘batlantirish, bandlikni qo‘llab-quvvatlash va vositachi 

infratuzilmani rivojlantirishda mablag‘ bilan ta’minlovchi asosiy manbalardan biri hisoblanadi. Ko‘plab 
tadqiqotlar turizm investitsiyalarining milliy va mintaqaviy iqtisodiyotga ta’sirini o‘rganib, to‘g‘ridan-to‘g‘ri va 
bilvosita ta’sirlarni o‘rganib chiqishgan.

Jumladan, Fletcher va boshqa olimlar tomonidan yozilgan tadqiqot “Tourism: Principles and Practice” 
asarida turizmning ko‘p qirrali iqtisodiy ta’sirini o‘rganib, quyidagi asosiy jihatlarni ajratib ko‘rsatishadi. Turizm 
iqtisodiy o‘sishning tez samaraga olib keluvchi omili bo‘lib, bandlik va davlat daromadlarini ta’minlab beradi. 
To‘g‘ridan-to‘g‘ri sayyohlik xarajatlari darhol iqtisodiy foyda keltiradi, bilvosita va induksiyali ta’sirlar esa turli 
sohalarda ushbu imtiyozlarni yanada kuchaytiradi[2]. Olimlarning aytishicha, sayyohlik xarajatlarining hammasi 
ham oqishlar yuzaga kelganligi tufayli mahalliy iqtisodiyotga foyda keltirmaydi. Masalan, turistlar import 
qilinadigan tovarlar yoki xizmatlarni sotib olganlarida, xarajatlarning bir qismi mahalliy iqtisodiyotni tark etib, 
sof iqtisodiy foydani kamaytiradi. Ya’ni turistlarning mamlakat hududida iste’mol qiladigan tovar va xizmatlarini 
hisobga olgan holda ularning ishlab chiqarish miqdoriga qo‘shish lozim. Ushbu yondashuv kamchiligi shundaki, 
turizmning dastlabki xarajatlarining iqtisodiyot bo‘ylab qanday aylanishini to‘liq yoritmagan. Shu sababli 
turizmga investitsiya kiritish boshqa turli tarmoqlarga qanday ta’sir qilishini va xizmatlar sohasini YaIM miqdorini 
oshirishga ta’sirini chuqurroq tahlil qilish lozim.

Angliyalik olimlar, Maykl Xoll va Stiven J. Peyjning ilmiy tadqiqoti “Turizm va dam olish geografiyasi: atrof-
muhit, joy va makon” keng qamrovli ilmiy ish boʻlib, turizm va dam olish oʻrtasidagi murakkab munosabatlarni 
geografik hamda ijtimoiy fanlar nuqtayi nazaridan tahlil qilib chiqishgan. Olimlar ilmiy tadqiqotida turizm va 
rekreatsiya ular egallagan muhitlar, joy-makonlarga qanday bog‘liqligi va o‘z navbatida shakllantirilishi batafsil 
ko‘rib chiqishgan. Turizm va rekreatsiyaning fazoviy o‘lchamlarini o‘rganib, geografik omillarning turizm 
naqshlari va rekreatsion faoliyatga qanday ta’sir qilishini aytib o‘tishgan[3]. 

Olimlar turizm va rekreatsiyaning geografik jihatlari toʻliq tahlil qilingan boʻlsa-da, baʼzi sohalar keyingi 
oʻrganishdan foyda koʻrishi mumkin. Raqamli texnologiyalarning turistik zonalariga ta’siri va raqamli 
infratuzilmaga sarmoya kiritish iqtisodiy foydani qanday oshirishi kabi ma’lumotlarni ham dalil sifatida keltirish 
kerak. Mahalliy hamjamiyatlarni turizmni rejalashtirishda qanday ishtirok etishi, turizm investitsiyalaridan 
iqtisodiy foyda ko‘rish va ijtimoiy-iqtisodiy ta’sirlarni yanada yaxlitroq tadqiq qilib chiqish lozim. 

Keyingi osiyolik olimlar, Chjan, Song va Xuangning 2021-yildagi “Turizmga toʻgʻridan-toʻgʻri xorijiy 
investitsiyalar: kirish strategiyalari va taʼsiri” nomli tadqiqoti koʻpmillatli korxonalar (MNE) xorijdagi turizm 
bozorlariga chiqishda foydalanadigan strategiyalarni va ularning mezbon iqtisodiyotga keyingi taʼsirini oʻrganadi. 
Mualliflar bozorga kirishning turli usullarini, jumladan qo‘shma korxonalar, qo‘shilish va qo‘shib olishlar hamda 
to‘liq egalik qiluvchi sho‘ba korxonalarini tahlil qilib, har bir strategiya mahalliy iqtisodiy rivojlanish, bandlik va 
raqobatbardoshlikka qanday ta’sir qilishini baholangan.[4]

Tadqiqot birinchi navbatda to‘g‘ridan-to‘g‘ri investitsiyalarning bevosita iqtisodiy ta’siriga qaratilgan. 
Ammo, atrof-muhitning buzilishi va madaniy ta’sirlar kabi potensial muammolarni hisobga olgan holda bunday 

investitsiyalarning uzoq muddatli barqarorligi haqida so‘z yuritilmagan. To‘g‘ridan-to‘g‘ri investitsiya loyihalarida 
mahalliy hamjamiyatlarning roli keng yoritilmagan. Shu sababli, jamoatchilikni jalb qilish va foyda almashish 
mexanizmlari ishlab chiqish turizm investitsiyalarining davlat hamda xususiy sektor tomonidan ta’minlanishiga 
imkon yaratish mumkin bo‘ladi.

Yana bir mavzuga doir asar, global istiqbol Stefan Goesling va Xoll butun dunyo bo‘ylab sanoat va 
hukumatning javobgarligi oldida turgan muammolar va to‘siqlarni o‘rganib, barqaror turizmning rivojlanishini 
keng qamrovli tekshirishni taklif qilib o‘tishgan. Olimlar o‘z asarida muammolar va istiqbollar, akkreditatsiya, 
ta’lim va talqin, sayyohlik yo‘nalishlari, turistik korxonalar va diqqatga sazovor joylarni o‘z ichiga olgan 
bo‘limlarga tuzib chiqishgan[5].

Gessling va Xoll ishida yoritilgan mavzular barqaror turizmga sarmoya kiritish iqtisodiy o‘sishga qanday 
ijobiy ta’sir ko‘rsatishini tushunish uchun kerakli manbani yaratgan, ammo ba’zi e’tibordan chetda qolib ketgan 
qismlari ham yo‘q emas. Jumladan, barqaror turizm amaliyoti sayyohlarni jalb qiluvchi tabiiy va madaniy 
resurslarni saqlab qolish, yo‘l infratuzilmalarining doimiy jozibadorligini ta’minlash orqali uzoq muddatli iqtisodiy 
foyda olish va uni nazorat qilish mumkinligi. Shuningdek investitsiya kiritish nafaqat foyda balki sotsial samara, 
ya’ni mahalliy ish o‘rinlarini yaratadi va ijtimoiy o‘sishni rag‘batlantiradi. 

Umumiy o‘rganishlar natijasida shuni xulosa qilish mumkinki, turizm sohasiga investitsiya kiritish nafaqat 
turistlar uchun qulaylik va byudjet uchun foyda, balki ijtimoiy jamiyat uchun yaxshi yashash muhiti hamda ish 
o‘rinlari yaratishga o‘z hissasini qo‘shadi. 

T A D Q I Q O T  M E T O D O L O G I YA S I
Ushbu tadqiqot davomida monografik kuzatish, statistik abstraksiya, mantiqiy fikrlash va istiqbolli 

prognozlash usullarini o‘z ichiga olgan ilmiy izlanishlarga tizimli yondashuv keng qo‘llanildi. Bundan tashqari, 
ilmiy tadqiqotni amalga oshirishda tahlil va sintez usullaridan samarali foydalanildi.

T A H L I L  V A  N A T I J A L A R
Turizmga investitsiyalar xizmatlar sohasining drayver sohalaridan birini mablag‘ bilan ta’minlashdir. U 

iqtisodiyotning turli jihatlariga ijobiy ta’sir ko‘rsatadi, jumladan ijtimoiy soha. Yana bir e’tiborga moyil qismi 
mamlakatni dunyoga tanitishning oson yo‘lidir. Ushbu turizmga yo‘naltirilgan investitsiyalarning iqtisodiy 
samaradorligi tahlil qilib va matematik modellar yordamida baholab chiqamiz (1-jadval).

1-jadval. O‘zbekiston Respublikasidagi turizm sohasining ko‘rsatkichlari.1

Klassifikator 2019 2020 2021 2022 2023
O‘zbekiston Respublikasiga turistik 
maqsadlarda kelgan chet el fuqarolari 
soni jami(ming kishi)

6748.5 1504.1 1881.3 5232.8 6626.3

Turistik firma va tashkilotlar tomonidan 
xizmat ko‘rsatilganlar soni(ming kishi) 942 212.3 577.8 673.7 1157.1

Kiruvchi turizm(kishi) 348.7 21.7 44.4 93.8 237.7
Ichki turizm(kishi) 532.5 176.7 522.0 538.9 728.6
Chiquvchi turizm(kishi) 36.0 6.4 16.2 19.8 156.6
Dam olish tashkilotlari va turistik 
bazalari obyektlari soni (dona) 298 277 132 163 172

Dastlab turizm sohasidagi o‘sish sur’ati har bir ko‘rsatkichning 2019-yildan 2023-yilgacha qanday 
o‘zgarganini ko‘rib chiqish lozim. Hisoblash uchun quyidagi formula ishlatiladi:

Bu formula quyidagi ko‘rsatkichlar berilgan:
Gr – O‘sish sur’ati;

1	 Manba: Ushbu ma’lumotlar O‘zbekiston Respublikasi Milliy Statistika qo‘mitasi rasmiy sayti ma’lumotlari asosida tuzilgan. https://stat.uz.

Fv  Yakuniy qiymat;
Iv Boshlang‘ich qiymat.[6, 7]
Shunday qilib, turizmni rivojlantirish va unga investitsiyalarni oshirish O‘zbekiston iqtisodiyoti uchun 

strategik ahamiyatga ega bo‘lib, uzoq muddatli ijobiy natijalarga olib keladi (2-jadval).

2-jadval. Turizmning yillik o‘sish sur’ati.
O‘sish sur’ati (2019-2023)

98.2
122.8
68.2

136.8
435.3
57.7

Endi esa turizmning mamlakat hududida o‘rtacha yillik o‘sish sur’ati (CAGR - Compound Annual Growth 
Rate) aniqlab olamiz. Bu uchun Uzoq muddatli tendensiyani baholashda CAGR formulasini qo‘llaymiz:

bu yerda:
Fv – 2023-yil ko‘rsatkichi
Iv – 2019-yil ko‘rsatkichi
n – yillar soni (bu yerda n=4)
Bu formula orqali turistik xizmatlar hajmi, turistlar soni va boshqa ko‘rsatkichlarning o‘rtacha yillik 

o‘sish sur’atini hisoblash mumkin. Tadqiqot uchun o‘rtacha ko‘rsatkich kuzatilayotgan obyektning o‘zgarish 
tendensiyalarini baholashga imkon beradi (3-jadval) [8].

3-jadval. CAGR hisob-kitob natijalari.
Ko‘rsatkich CAGR (%)

Oʻzbekistonga kelgan turistlar soni (ming kishi) -0.46

Turistik firma va tashkilotlar tomonidan xizmat ko‘rsatilganlar soni (ming kishi) 5.28

Kiruvchi turizm (kishi) -9.14

Ichki turizm (kishi) 8.15

Chiquvchi turizm (kishi) 44.42

Dam olish tashkilotlari va turistik bazalar soni (dona) -12.84

Uchinchi hisoblanadigan ma’lumot bu turistik xizmatlar ulushining o‘zgarishi miqdoridir. Turistik 
firma va tashkilotlar tomonidan xizmat ko‘rsatilgan turistlar sonining umumiy turistlar soniga nisbati quyidagi 
formula orqali hisoblanadi:

Bu formula orqali turistik xizmatlardan foydalanish darajasini tahlil qilish mumkin.
Bu yerda

 –Xizmat ko‘rsatish ulushi(%)

 – Turistik xizmatlardan foydalanganlar soni
 –Chet ellik turistlar soni 

Quyidagi ma’lumotlar asosida hisoblaymiz (4-jadval):

4-jadval.
Yil NUS (ming kishi) NFT​ (ming kishi) Ssh​(%)

2019 942.0 6748.5 13.96%
2020 212.3 1504.1 14.12%
2021 577.8 1881.3 30.72%
2022 673.7 5232.8 12.88%
2023 1157.1 6626.3 17.46%

To‘rtinchisi, Ichki turizm va kiruvchi turizm o‘zaro nisbatini hisoblash kerak. Ichki turizmning kiruvchi 
turizmga nisbatan qancha marta katta yoki kichikligini aniqlash uchun:

Bu formula orqali ichki turizmning mamlakat iqtisodiyotiga ta’sirini baholash mumkin (5-jadval).

5-jadval. Kiruvchi va ichki turizm soni​ hamda nisbati.
Yil Ichki turizm (ming kishi) Kiruvchi turizm (ming kishi) Nisbat

2019 532.5 348.7 1.53
2020 176.7 21.7 8.14
2021 522.0 44.4 11.76
2022 538.9 93.8 5.75
2023 728.6 237.7 3.07

Beshinchi, chiquvchi turizm va kiruvchi turizm o‘rtasidagi farq
Mamlakatga kelgan va chiqib ketgan turistlar sonining farqini aniqlash uchun:

Bu ko‘rsatkich mamlakat turistik balansi ijobiy yoki salbiy ekanini aniqlashga yordam beradi (6-jadval).

6-jadval. Kiruvchi va chiquvchi turizm.

Yil Kiruvchi turizm (ming kishi) Chiquvchi turizm (ming 
kishi) Farq (ming kishi)

2019 348.7 36.0 312.7
2020 21.7 6.4 15.3
2021 44.4 16.2 28.2
2022 93.8 19.8 74.0
2023 237.7 156.6 81.1

6. Dam olish tashkilotlari sonining umumiy turizm hajmiga nisbati
Turistik infratuzilmaning umumiy turizm hajmiga ta’sirini baholash uchun:

Bu formula orqali turistik obyektlarning turistlar soniga nisbatan yetarliligi baholanadi.
Hisob-kitoblar natijalari (7-jadval):

7-jadval.

Yil Chet ellik turistlar soni 
(ming kishi) Dam olish tashkilotlari soni (dona) Infratuzilma zichligi

2019 6748.5 298 0.0442
2020 1504.1 277 0.1842
2021 1881.3 132 0.0702
2022 5232.8 163 0.0312
2023 6626.3 172 0.0260

Endi esa yuqorida olib borilgan natijalarni umumiylashtirib jadval ko‘rinishiga keltiramiz (8-jadval):

8-jadval.

Yil Turistik xizmatlar 
ulushi (%)

Ichki va kiruvchi 
turizm nisbati

Chiquvchi va kiruvchi 
turizm farqi (kishi)

Infratuzilma 
zichligi

2019 13.96% 1.53 312.5 0.0442

2020 14.11% 8.12 155.6 0.1842

2021 30.72% 11.80 28.2 0.0702

2022 12.88% 5.74 -74.5 0.0312

2023 17.46% 3.07 80.7 0.0260

Yillar kesimida turizm ko‘rsatkichlarining tahlili shuni ko‘rsatadiki, pandemiyadan keyingi davrda ichki 
turizm nisbati va turistik xizmatlardan foydalanish ko‘rsatkichi sezilarli darajada o‘suvchi tendensiya ko‘rsatgan. 
Xususan, 2021-yilda turistik xizmatlar ulushi 30.72%ga yetgan, bu esa pandemiyadan keyin xizmatlarga 
bo‘lgan talabning keskin o‘sishini aks ettiradi. Shu bilan birga, ichki turizm kiruvchi turizmga nisbatan ancha 
ustunlik qilgan, bu esa ichki bozorning turizm sektoridagi ahamiyatini oshirib borayotganidan dalolat beradi.

Chiquvchi va kiruvchi turizm o‘rtasidagi farq esa 2022-yilda keskin kamaygan (-74.5 ming kishi), bu xorijiy 
sayohatlarga qo‘yilgan cheklovlar va ichki turizmning ustuvorligidan va boshqa ta’sir etuvchi omillar natijasida 
yuzaga kelgan. Infratuzilma zichligi 2020-yilda eng yuqori bo‘lgan (0.1842), bu esa pandemiya sababli sayyohlar 
soni keskin kamaygan bir davrga to‘g‘ri keladi. 2023-yilga kelib, ushbu ko‘rsatkich 0.0260 ga tushgan, bu esa 
turistlar sonining o‘sishi bilan bog‘liq bo‘lib, infrastrukturani yanada rivojlantirish zaruriyatini ko‘rsatmoqda. 
Umuman olganda, turizm sektori pandemiyadan keyin tiklanish jarayonida bo‘lib, ichki turizmning iqtisodiy 
samaradorligi ortib bormoqda degan xulosaga kelish mumkin.

X U L O S A  V A  T A K L I F L A R
Turizmga yo‘naltirilgan investitsiyalar iqtisodiyotning barqaror o‘sishiga ijobiy ta’sir ko‘rsatadigan 

asosiy omillardan biri hisoblanadi. O‘zbekiston misolida olib qaralganda, pandemiyadan keyin turizm 
sohasining tiklanishi va o‘sishi bevosita investitsiyalar hajmining oshishiga parallel ravishda o‘zgardi. Turizm 
infratuzilmasining rivojlanishi, mehmonxona va dam olish maskanlarining sonining ortishi, xizmat ko‘rsatish 
sifati va texnologik innovatsiyalarning joriy etilishi natijasida chet ellik sayyohlar oqimi yildan-yilga tiklanib 
bormoqda. Buning natijasida ichki va tashqi turizm mamlakat iqtisodiyotiga qo‘shimcha daromad keltirib, ish 
o‘rinlari yaratish va mahalliy biznes subyektlari faoliyatini qo‘llab-quvvatlashga xizmat qilmoqda.

Olib borilgan tadqiqot natijasi sifatida quyidagi takliflar keltirish mumkin:
Birinchidan, turizm infratuzilmasini modernizatsiya qilish va kengaytirish.
Mehmonxonalar, transport tuzilmasi va dam olish maskanlariga investitsiyalar hajmini oshirish orqali turizm 

xizmatlariga infratuzilma sifatini yaxshilashdan iborat. Buning uchun, ichki va tashqi hududdan investorlarni 
ushbu sohaga jalb qilish, agar mavjud bo‘lsa yanada qo‘llab quvvatlash uchun soliq imtiyozlarini berish kerak. 

Ikkinchidan, xalqaro standartlarga javob beradigan turistik obyektlar(5 yulduzli mehmonxonalar) sonini 
ko‘paytirish, xizmat ko‘rsatish sohasida malakali kadrlarni tayyorlash hamda logistika tizimini rivojlantirish 
ustuvor yo‘nalish sifatida belgilanishi lozim. Buning uchun oliy o‘quv yurtlarida shu soha mutaxassislarini 
o‘qitish tizimini qayta standartlashtirish va rivojlangan mamlakatlarga malaka oshirishga jo‘natish lozim. 

